
LYRICS

1.

- Oi mamma, mamma - che luna, che luna!

Me vene, me vene malincunia.

CORO: Malincunia!

E si sta luna me porta furtuna,

Marìtame ampresso,

Mammella mia!

CORO: Mammella mia!

(Tamburelli)

E dimme a chi vuò

CORO: C''o ndandarandì

Ca piglio e t''o donco

CORO: C''o ndandarandò

Nun saccio a chi voglio:

Cunziglieme, ma',

Ca troppo me mbroglio

CORO: C''o ndandarandà

             E ndandarandì

             E ndandarandà

             Che bona figliola!

             Carcioffolà.

 

2.

- Oi figlia, figlia - vulisse 'o pumpiere

Ca sparpeta e more pe st'uocchie nire?

CORO: Pe st'uocchie nire?

E' stato fatto sargente l'atriere:

E' bello, è figliuolo,

S'abbusca 'e llire!

CORO: S'abbusca 'e llire!

(Tamburelli)

Oi mamma, gnornò!

CORO: C''o ndandarandì

Trovàteme a n'ato

CORO: C''o ndandarandò

Si voglio 'o vrasiere

Na vota appiccià

M''o stuta 'o pumpiere

CORO: C''o ndandarandà

             E ndandarandì

             E ndandarandà

             Che bona figliola!

             Carcioffolà.

 

3.

- 'O campanaro - ca sta dint''o vico

M'ha fatto, m'ha fatto na mmasciatella...

CORO: Na mmasciatella!

Oi gno' - m'ha ditto - sentite a n'amico:

Tenite na figlia

Ch'è troppa bella!

CORO: Ch'è troppa bella!

(Tamburelli)

E dimme si 'o vuò

CORO: C''o ndandarandì

Oi ma', nun 'o voglio!

CORO: C''o ndandarandò

Se sose a primm'ora:

Va fora a sunà

E piglia e se nn'esce

CORO: C''o ndandarandà

             E ndandarandì

             E ndandarandà

             Che bona figliola!

             Carcioffolà.

 

4.

- Oi mamma, mamma, - che luna lucente

Che stelle, che stelle ca stanno ncielo!

CORO: Ca stanno ncielo!

Oi ma', sentite - tenìteme mente...

Pigliàteme 'e sposa

Na vesta e 'o velo...

CORO: Na vesta e 'o velo...

(Tamburelli)

Se' mise mo so'

CORO: C''o ndandarandì

Ca saccio a nu ninno

CORO: C''o ndandarandò

Si' zita? - m'ha ditto:

So' zita, neh ma'?

Embè, datemmillo!...

CORO: C''o ndandarandà

             E ndandarandì

             E ndandarandà

             Che bona figliola!

             Carcioffolà.

